
Eksesais HORNBILL, BRUMAL tingkat kemampuan keselamatan maritim 

KENANGAN: TLDM danTLDB merakamkan gambar kenangan pada Majlis Penutup Eksesais HORNBILL 27 /19 dan BRUMAL 2020. 

Oleh Vivi Olviana Najurus 

KOTA KINABALU: Ek-
sesais H O R N B I L L 27/19 
dan BRUMAL 2020 yang 
dilaksanakan dua tahun sekali 
mampu mengeratkanhubun-
gan dua hala antara Malaysia 
dan Brunei selain mening-
katkan keselamatan perta-
hanan maritim serantau. 

Panglima Armada Timur 
Laksamana Madya Datuk 
Pahlawan Syed Zahrul Putra 
Syed Abdullah berkata, ek-
sesais yang dijalankan selama 
tujuh hari ini adalah eksesais 
bilateral secara interaksi dua 
hala yang membabitkan ker-
jasama antara Tentera Laut 
Diraja Malaysia (TLDM) 
serta Tentera Laut Diraja 
Brunei (TLDB). 

Katanya penganjuran bagi 
kedua -dua akt ivi t i yang 
melibatkan melibatkan dua 

buah kapal masing-masing 
Kapal Diraja (KD) Perak dan 
KD Baung bagi TLDM dan 

KDB Darulehsan serta KDB 
Syafaat bagi TLDB bertujuan 
meningka tkan ker jasama 

bagi mengukuhkan hubun-
gan baik antara dua negara 
jiran di samping memupuk 

keamanan serantau. 
"Pelaksanaan eksesais ini 

juga dipercayai berupaya 
meningkatkankecekapanke-
tenteraanmelalui pelaksanaan 
Fasa Laut iaitu perkongsian 
pengalaman dan kemahiran 
selain bertukar pandangan 
secara profesional sepanjang 
latihan. 

"Objektif eksesais secara 
keseluruhannya member i 
ruang kepada kedua-dua 
pihak menyumbang kepada 
peningkatan kemampuan 
keselamatan pertahanan mar-
itim serantau secara kolek-
tif," katanya. 

Beliau berkata persingga-
han kapal TLDB di sini juga 
mampu mempromosikan ka-
wasan pelancongan di negeri 
ini seterusnya meningkatkan 

punca pendapatan industri 
setempat. 

Eksesais HORNBILL dan 
BRUMAL disertai seramai 
kira-kira 500 anggota dari 
kedua-dua pihak tentera 
bermula 27 Februari dan 
berakhir hari ini. 

Teks ucapan Syed Za-
hrul dibacakan timbalannya 
Laksamana Pertama Rusli 
Ahmad pada Majlis Penutup 
Eksesais HORNBILL 27/19 
dan BRUMAL 2020. 

Turut hadir Pemerintah 
Armada TLDBKeptenNor-
shahrinizam Talib, Pegawai 
Memerintah KDB Daruleh-
san Komander Edy Jofren 
Abdul Jalil dan Pegawai 
Memerintah KDB Syafaat 
Lt Komander Abd Hafiz 
Mubarak Rush. 

